[image: Welsh Government logo]




Darparu diwrnodau HMS (hyfforddiant mewn swydd) yng Nghymru 

Ffurflen ymateb i’r ymgynghoriad  	

Eich enw:	Ben Lester		

Sefydliad (os yw’n berthnasol): Cyngor y Gweithlu Addysg

E-bost/rhif ffôn: ben.lester@ewc.wales

Eich cyfeiriad: 

9fed Llawr
Tŷ Eastgate
35-43 Ffordd Casnewydd
Caerdydd
CF24 0AB

Dylid dychwelyd ymatebion erbyn 2 Chwefror 2026 i:

Cangen Arweinyddiaeth
Yr Is-adran Ymarferwyr Ysgol
Cyfarwyddiaeth Addysg, Diwylliant a'r Gymraeg
Llywodraeth Cymru
Parc Cathays 
Caerdydd
CF10 3NQ

neu gellir ei llenwi’n electronig a’i hanfon i’r cyfeiriad isod: 

[bookmark: _Hlk214872043]e-bost: YmgynghoriadHMS2025@llyw.cymru












Cwestiynau’r ymgynghoriad

Cwestiwn 1
A ydych yn cytuno y dylid darparu 6 diwrnod HMS bob blwyddyn o 2026 i 2027 drwy newid dogfen tâl ac amodau athrawon ysgol (Cymru)?

(Rhowch X o dan y pennawd perthnasol.)

	[bookmark: _Hlk214872201]Cytuno
	Anghytuno
	Ddim yn cytuno nac yn anghytuno

	X
	
	



Sylwadau ategol 

	[bookmark: _Hlk210642233]Mae CGA yn croesawu’r cynnig hwn. Rydym wedi rhoi cefnogaeth gyson i ddarparu diwrnodau HMS am fod ganddynt rôl bwysig yn cefnogi dysgu proffesiynol o ansawdd uchel, ac yn galluogi’r gweithlu ysgolion i ymateb yn   effeithiol i heriau parhaus, fel diwygio’r cwricwlwm, darpariaeth ADY a thegwch mewn addysg. Fel yr amlinellir yn y ddogfen ymgynghori, mae darparu chwe diwrnod HMS y flwyddyn wedi dod yn arfer sefydledig yng Nghymru dros y blynyddoedd diwethaf, ac mae hyn wedi bod yn fuddiol wrth arfogi’r gweithlu i ymateb i ystod eang o flaenoriaethau. 

Wrth gefnogi’r cynnig, rydym yn cytuno â’r sefyllfa ddatganedig y bydd y dysgu proffesiynol sy’n cael ei hwyluso trwy ddiwrnodau HMS ar gyfer pob ymarferwr sy’n cynorthwyo dysgwyr yn yr ystafell ddosbarth, yn cynnwys athrawon, gweithwyr cymorth dysgu, staff cyflenwi ac arweinwyr. Bydd hyn yn helpu sicrhau bod pob aelod o’r gweithlu, ni waeth beth yw ei rôl, yn gallu elwa ar ddysgu proffesiynol o ansawdd uchel sy’n cefnogi gwelliant parhaus, yn ymestyn eu medrau a’u gwybodaeth broffesiynol, ac yn cyfrannu, yn uniongyrchol ac yn anuniongyrchol, at gynnal y safonau a amlinellir o fewn Cod Ymddygiad ac Ymarfer Proffesiynol CGA (y Cod). Trwy wneud hynny, bydd hefyd yn cefnogi addasrwydd parhaus ymarferwyr i ymarfer.




Cwestiwn 2 
A ydych yn cytuno y dylid defnyddio diwrnodau HMS yn bennaf neu’n gyfan gwbl ar gyfer hyfforddiant, cynllunio a pharatoi mewn perthynas â’r dibenion a amlinellir (sy’n ymwneud ag ADY, y cwricwlwm ac asesu cymwysterau a blaenoriaethau cenedlaethol)? 

(Rhowch X o dan y pennawd perthnasol.)

	Cytuno
	Anghytuno
	Ddim yn cytuno nac yn anghytuno

	X
	
	



Sylwadau ategol 

	Mae CGA yn cefnogi’r cynnig y dylid defnyddio diwrnodau HMS yn bennaf ar gyfer hyfforddi, cynllunio a pharatoi mewn cysylltiad â’r blaenoriaethau cenedlaethol a amlinellir yn y ddogfen ymgynghori. Er y dylai ysgolion ganolbwyntio ar y blaenoriaethau cenedlaethol hyn, a’i bod yn debygol y byddant, dylai fod ganddynt hyblygrwydd / ymreolaeth i ddefnyddio rhywfaint o’r ddarpariaeth HMS ar gyfer blaenoriaethau lleol wedi eu seilio ar y Cynllun Datblygu Ysgol / Cynllun Gwella Ysgol neu anghenion eu staff.

Er mwyn sicrhau bod diwrnodau HMS yn cael eu defnyddio’n effeithiol, bydd angen dull cydweithredol, gyda Llywodraeth Cymru yn cydweithio’n agos â phartneriaid cyflenwi allweddol i sicrhau bod pob ysgol yn gallu manteisio ar arbenigedd, arweiniad a chymorth o ansawdd uchel sydd wedi eu teilwra’n briodol i’w cyd-destunau unigol. I gefnogi dealltwriaeth ar y cyd o flaenoriaethau dysgu proffesiynol a’u cyfatebiaeth ag amcanion polisi cenedlaethol esblygol, bydd cyfathrebu cadarn a thryloyw rhwng Llywodraeth Cymru, Dysgu, consortia rhanbarthol, awdurdodau lleol ac ysgolion, yn hanfodol. Yn ychwanegol, dylai fod mecanweithiau monitro clir i ymarferwyr roi adborth ar effaith ac effeithiolrwydd diwrnodau HMS, gan alluogi gwelliant parhaus a llywio datblygiad polisi yn y dyfodol.




Cwestiwn 3
Rydym yn cynnig newid y canllawiau i gynghori bod ysgolion yn cydweithio ag ysgolion eraill ac awdurdodau lleol i gydlynu amseru diwrnodau HMS ar draws grwpiau, clwstwr neu awdurdodau lleol. Mae hyn er mwyn lleihau aflonyddwch i deuluoedd sydd â phlant mewn mwy nag un ysgol ac i alluogi cydweithio gwell rhwng ysgolion lle bo modd. Bydd hyn yn cael ei gydlynu rhwng penaethiaid ac awdurdodau lleol. A ydych yn cytuno?

(Rhowch X o dan y pennawd perthnasol.)

	Cytuno
	Anghytuno
	Ddim yn cytuno nac yn anghytuno

	X
	
	



Sylwadau ategol

	Rydym yn cytuno y gallai’r dull hwn helpu lleihau aflonyddwch i deuluoedd sydd â phlant yn mynychu gwahanol ysgolion, a bydd hefyd yn creu cyfleoedd ar gyfer dysgu proffesiynol ar y cyd a chydweithio mwy effeithiol ar draws clystyrau ysgolion ac ardaloedd awdurdodau lleol. I sicrhau bod y disgwyliad hwn yn ddichonadwy yn ymarferol ac nad yw’n creu beichiau gweinyddol ychwanegol ar gyfer penaethiaid, byddem yn croesawu sefydlu system neu fframwaith clir i gefnogi cydlynu. Gallai hyn, er enghraifft, gynnwys prosesau cynllunio cytûn ar lefel awdurdod lleol neu blatfform amserlennu digidol a rennir i alluogi ysgolion i gyfateb dyddiadau yn effeithlon ac yn dryloyw. 

I gefnogi’r newid arfaethedig hwn i’r canllawiau, byddem hefyd yn nodi bod llawer o’n cofrestreion sy’n gweithio mewn ysgolion yn rhieni eu hunain, ac felly bydd cydlynu gwell wrth amserlennu diwrnodau HMS yn helpu lleihau pwysau gofal plant ac yn cefnogi cydbwysedd rhwng gwaith a bywyd ar gyfer y gweithlu.  


Cwestiwn 4
Rydym yn cynnig newid y canllawiau i ofyn i ysgolion gyfathrebu’r diben a’r amseru ar gyfer eu hyfforddiant gydag awdurdodau lleol a rhieni neu ofalwyr ar ddechrau’r flwyddyn academaidd. A ydych yn cytuno?

(Rhowch X o dan y pennawd perthnasol.)

	Cytuno
	Anghytuno
	Ddim yn cytuno nac yn anghytuno

	X
	
	



Sylwadau ategol 

	Mae CGA yn cefnogi’r newid arfaethedig i’r canllawiau sy’n gofyn i ysgolion gyfleu diben ac amseru cyffredinol eu hyfforddiant gydag awdurdodau lleol a rhieni neu ofalwyr ar ddechrau’r flwyddyn academaidd er mwyn gwella cynllunio a chyfathrebu. Rydym yn credu bod cyfathrebu amserol â rhieni / gwarcheidwaid yn hynod bwysig er mwyn sicrhau eu bod yn deall bod diwrnodau HMS yn gyfleoedd dysgu proffesiynol pwrpasol a gwerthfawr, yn hytrach na dim ond cau ysgolion. Bydd hyn yn helpu atgyfnerthu hyder rôl y diwrnodau hyn i gynnal addysg o ansawdd uchel, tra’n helpu lleihau aflonyddwch ac anghyfleustra i deuluoedd i’r eithaf.








Cwestiwn 5
Rydym yn cynnig newid y canllawiau i gynghori nad yw ysgolion yn grwpio mwy na 2 ddiwrnod HMS gyda’i gilydd mewn bloc. A ydych yn cytuno?

(Rhowch X o dan y pennawd perthnasol.)

	Cytuno
	Anghytuno
	Ddim yn cytuno nac yn anghytuno

	X
	
	



Sylwadau ategol 

	Rydym yn cytuno â’r cynnig i gynghori na ddylai ysgolion amserlennu mwy na dau ddiwrnod HMS yn olynol. Bydd hyn yn helpu lleihau unrhyw effaith negyddol ar ddysgwyr trwy gyfyngu ar amser estynedig i ffwrdd o’r ystafell ddosbarth. Gall aflonyddwch o’r fath gael ei deimlo’n arbennig gan ddysgwyr iau, y rheiny o gymunedau difreintiedig a disgyblion ag Anghenion Dysgu Ychwanegol). Bydd lledaenu diwrnodau HMS ar draws y flwyddyn yn helpu lleihau pwysau ar deuluoedd hefyd o ran darpariaeth gofal plant. 

Yr un mor bwysig, mae dosbarthu diwrnodau HMS yn fwy cyfartal ar draws y flwyddyn academaidd yn galluogi ymarferwyr i fyfyrio ar ddysgu proffesiynol, cymhwyso gwybodaeth a medrau newydd yn ymarferol, a gwerthuso effaith cyn ymgymryd â mwy o ddysgu proffesiynol. Mae’r dull hwn hefyd yn darparu cyfleoedd i ystyried symudiadau o fewn y dirwedd addysg ehangach sy’n effeithio’n uniongyrchol ar waith ymarferwyr, gan helpu sicrhau bod dysgu proffesiynol yn parhau yn ymatebol, yn gyfoes ac yn berthnasol. O ganlyniad, mae dysgu proffesiynol yn fwy tebygol o fod yn gynaledig, o ansawdd uchel, a chyd-fynd â blaenoriaethau gwella ysgol, yn hytrach na’u bod wedi crynhoi’n un bloc, a allai fod yn llai effeithiol.




Cwestiwn 6

Rydym yn cynnig newid y canllawiau i gynghori nad yw ysgolion yn trefnu mwy na 2 ddiwrnod HMS fel sesiynau cyfnos o fewn y flwyddyn academaidd. A ydych yn cytuno?

(Rhowch X o dan y pennawd perthnasol.)

	Cytuno
	Anghytuno
	Ddim yn cytuno nac yn anghytuno

	X
	
	



Sylwadau ategol 

	Mae CGA yn cefnogi’r canllawiau arfaethedig sy’n cynghori na ddylai ysgolion drefnu mwy na 2 ddiwrnod HMS fel sesiynau cyfnos, sy’n adlewyrchu’r dadleuon a amlinellir yn y ddogfen ymgynghori bod sesiynau dysgu proffesiynol hwy yn fwy pwrpasol ac effeithiol, ar y cyfan.






Cwestiwn 7
A ydych yn cytuno y dylai’r canllawiau bwysleisio bod o leiaf 4 diwrnod HMS yn cael eu defnyddio’n gyfan gwbl neu’n bennaf i ddarparu dysgu proffesiynol sy’n ymwneud â dysgu ac addysgu, yn unol â’r dibenion arfaethedig ar gyfer diwrnodau HMS mewn ysgolion? (Bydd hyn yn golygu na chaiff mwy na 2 ddiwrnod HMS eu defnyddio ar hyfforddiant nad yw’n ymwneud â dysgu ac addysgu.)    

(Rhowch X o dan y pennawd perthnasol.)

	Cytuno
	Anghytuno
	Ddim yn cytuno nac yn anghytuno

	X
	
	



Sylwadau ategol 

	Mae’n bwysig bod diwrnodau HMS yn cael eu defnyddio i gyflwyno dysgu proffesiynol ar draws ystod eang o themâu a blaenoriaethau. Fodd bynnag, o ystyried yr amser cyfyngedig sydd ar gael ar gyfer gweithgarwch o’r fath, rydym yn cytuno ei bod yn hanfodol blaenoriaethu dysgu proffesiynol sy’n ymwneud yn uniongyrchol ag addysgu a dysgu. Bydd sicrhau bod o leiaf 4 diwrnod HMS bob blwyddyn yn canolbwyntio ar y meysydd hyn yn helpu uchafu effaith y ddarpariaeth hon trwy gryfhau arbenigedd addysgegol a gwybodaeth bwnc ymarferwyr, tra’n parhau i roi’r hyblygrwydd i ysgolion fynd i’r afael â materion eraill, os oes angen.

Bydd y dull hwn yn cefnogi gwella ymarfer ystafell ddosbarth yn gyson ac yn sicrhau bod dysgu proffesiynol yn cael effaith gadarnhaol uniongyrchol a chynaledig ar ddeilliannau dysgwyr. Bydd hefyd yn helpu ysgolion i gyfateb darpariaeth HMS yn agosach i flaenoriaethau cenedlaethol, yn cynnwys Cwricwlwm i Gymru a diwygiadau ADY, tra’n cynnal ffocws clir ar addysgu o ansawdd uchel fel prif sbardun gwelliant addysgol.

Byddem hefyd yn nodi y bydd y corff newydd ar gyfer dysgu proffesiynol ac arweinyddiaeth, Dysgu, yn chwarae rôl hanfodol mewn rhoi cefnogaeth gyson i weithredu dulliau sy’n cael eu llywio gan dystiolaeth ar draws ysgolion. Bydd hyn yn allweddol i wella ymarfer ystafell ddosbarth a sicrhau bod dysgu proffesiynol yn cael effaith uniongyrchol a chynaledig ar ddeilliannau dysgwyr.



Cwestiwn 8
Beth yn eich barn chi fyddai effeithiau tebygol y cynnig hwn ar y Gymraeg? 
Mae gennym ddiddordeb penodol mewn unrhyw effeithiau tebygol ar gyfleoedd i ddefnyddio’r Gymraeg ac ar beidio â thrin y Gymraeg yn llai ffafriol na’r Saesneg.

Ydych chi’n meddwl bod cyfleoedd i hyrwyddo unrhyw effeithiau cadarnhaol?
Ydych chi’n meddwl bod cyfleoedd i liniaru unrhyw effeithiau niweidiol?

Sylwadau ategol 

	Byddai CGA yn nodi bod diwrnodau HMS yn darparu cyfleoedd gwerthfawr i gefnogi mynediad teg at gyfleoedd dysgu proffesiynol o ansawdd uchel yn Gymraeg – gan helpu meithrin capasiti gweithlu i gyflwyno addysgu trwy gyfrwng y Gymraeg. Yn benodol, bydd y ddarpariaeth hon yn hanfodol wrth gefnogi ysgolion ac awdurdodau lleol i weithredu gofynion Deddf y Gymraeg ac Addysg, gan gydnabod y gweithgarwch cynllunio, datblygu a thrawsnewid y gweithlu a fydd yn angenrheidiol yn y blynyddoedd i ddod. Yn ehangach, byddai defnyddio diwrnodau HMS ar gyfer gweithgareddau dysgu proffesiynol sydd wedi eu cynllunio i gryfhau capasiti cyfrwng Cymraeg ar draws ysgolion hefyd yn cyfrannu at uchelgais ehangach Llywodraeth Cymru i sicrhau bod miliwn o siaradwyr Cymraeg erbyn 2050. 





Cwestiwn 9
Yn eich barn chi, sut gellid ffurfio neu addasu’r polisi arfaethedig er mwyn:

sicrhau ei fod yn cael effeithiau cadarnhaol neu fwy cadarnhaol ar gyfleoedd i ddefnyddio’r Gymraeg a pheidio â’i thrin yn llai ffafriol na Saesneg; neu   
liniaru unrhyw effeithiau negyddol ar ddefnyddio’r Gymraeg ac ar beidio â thrin y Gymraeg yn llai ffafriol na’r Saesneg?

Sylwadau ategol 
	Dim sylwadau.





Cwestiwn 10
Rydym wedi gofyn nifer o gwestiynau penodol. Os hoffech dynnu ein sylw at unrhyw faterion cysylltiedig nad ydym wedi mynd i’r afael â nhw, gallwch wneud hynny yma:

Sylwadau ategol 

	[bookmark: cysill]Er bod diwrnodau HMS, wrth gwrs, yn elfen hanfodol o ddysgu proffesiynol, byddai CGA yn pwysleisio bod angen sicrhau bod cofrestreion yn cael digon o amser, lle a chymorth i ymgorffori’r dysgu hwn y tu hwnt i ddiwrnodau hyfforddiant dynodedig. Mae dysgu proffesiynol yn fwyaf effeithiol pan gaiff ei gynnal a’i integreiddio mewn arfer o ddydd i ddydd, wedi’i gefnogi gan fyfyrio rheolaidd ar effaith a’r camau nesaf ar gyfer datblygu. Yn y cyd-destun hwn, mae’r Pasbort Dysgu Proffesiynol, a weinyddir gan CGA ar ran Llywodraeth Cymru, yn darparu mecanwaith gwerthfawr i ymarferwyr gofnodi, myfyrio ar eu dysgu, a’i werthuso, gan helpu cryfhau perchnogaeth broffesiynol ac ymgysylltiad pwrpasol â gweithgarwch datblygu.




Bod yn ddienw
	[bookmark: _Hlk213942511]Gall ymatebion i'r ymgynghoriad gael eu cyhoeddi. Bydd eich ymateb yn ddienw. Fodd bynnag, os hoffech i'ch enw gael ei gyhoeddi ochr yn ochr â'ch ymateb, ticiwch y blwch. 

☒ Rwy'n cytuno i'm henw gael ei gyhoeddi ochr yn ochr â'm hymateb i'r ymgynghoriad hwn.

